
Na osnovu člana 35. stav (2) tačka i) i člana 226. stav (1) Zakona o krivičnom postupku Brčko distrikta BiH, 
podižem: 

O P T U Ž N I C U 
 

 Protiv: 
 
   I.M. ...,  
 

         Što je: 
 
1. U periodu od 22. oktobra 2016. do 05.10.2018. godine iako je znala i bila svjesna da u navedenom periodu 

nije pohađala nastavu za sticanje zvanja ''medicinska sestra – tehničar EU VET'' u PU Centar za obrazovanje 
odraslih ''Multilingua'' Sanski Most, niti stekla stručno praktično obrazovanje za obavljanje poslova 
''medicinskog tehničara'', od njoj poznatog lica lica, radi dalje upotrebe, nabavila falsifikovano Svjedočanstvo o 
završenom I razredu Medicinske tehničke škole broj 02/PU-MED-03-04/17 izdata 17.aprila 2017.godine, 
falsifikovano Svjedočanstvo o završenom II razredu Medicinske tehničke škole broj 02/PU-MED-04-10/17 
izdata 20. oktobra 2017.godine, falsifikovano Svjedočanstvo o zavrešnom III razredu Medicinske tehničke 
škole broj 02/PU-MED-01-04/18 izdata 06. aprila 2018.godine, falsifikovano Svjedočanstvo o završenom IV 
razredu Medicinske tehničke škole broj 02/PU-MED-06-09/18 izdata 21. septembra 2018.godine na osnovu 
kojih je nabavila i falsifikovanu Diplomu o završenoj srednjoj medicinskoj tehničkoj školi  djelovodni broj 
02/PU-MED-D-05-10/18 redni broj u matičnoj knjizi 100-I-2016/2017 od 10. oktobra 2018.godine, pa je tako: 

 
a)  Dana 25. juna 2019. godine u Brčkom, podnijela prijavu na Javni poziv za prijem volontera na 

poziciju ''medicinska sestra tehničar-volonter'' raspisano Javnim pozivom za prijem volontera u JZU 
''Zdravstveni centar Brčko'' Brčko distrikt BiH broj 1154/19-1 od 24. juna 2019.godine, u koju prijavu 
je upisala da je stekla stručnu spremu medicinske sestre – tehničara IV stepena, te nakon obavljene 
procedure, kao dokaz da posjeduje pozivom  traženu stručnu spremu i stručno obrazovanje, Stručnoj 
službi predala falsifikovanu Diplomu o završenoj srednjoj medicinskoj tehničkoj školi djelovodni broj 
02/PU-MED-D-05-10/18 redni broj u matičnoj knjizi 100-I-2016/2017 od 10. oktobra 2018.godine, a 
na osnovu koje dokumentacije je Komisija za prijem u radni odnos donijela Odluku o izboru volontera 
po Javnom pozivu kandidata M.I. na poziciju ''medicinska sestra tehničar-volonter'' broj 1154/19-
1.14.7 od 29.07.2019.godine, nakon čega je dana 23. augusta  2019. godine sa JZU ''Zdravstveni 
centar Brčko'' zaključila Ugovor o volonitranju na određeno vrijeme, broj 1577/19-1 i to počevši od 
dana 23. augusta 2019. godine do 22. februara 2020. godine na poziciji „medicinska sestra tehničar 
– volonter – Bolnica“ , 

 
dakle, lažnu javnu ispravu nabavila radi upotrebe i upotrijebila kao pravu, 

 
b) Dana 10. jula 2020. godine podnijela prijavu na Javni konkurs za radno mjesto ''medicinska sestra 

tehničar'' raspisano Javnim konkursom za prijem u radni odnos u JZU ''Zdravstveni centar Brčko'' 
Brčko distrikt BiH broj 1500/20-1 od 10. jula 2020.godine, u koju prijavu je upisala da je stekla 
stručnu spremu medicinske sestre – tehničara IV stepena, te nakon obavljene konkursne procedure, 
kao dokaz da posjeduje konkursom traženu stručnu spremu i stručno obrazovanje, Stručnoj službi 
predala falsifikovanu Diplomu o završenoj srednjoj medicinskoj tehničkoj školi  djelovodni broj 02/PU-
MED-D-05-10/18 redni broj u matičnoj knjizi 100-I-2016/2017 od 10. oktobra 2018.godine, kao i 
Uvjerenje Ministarstva zdravlja i socijalne zaštite Vlade Repulike Srpske o položenom stručnom 
ispitu za zavanje ''medicinska sestra – tehničar'' broj 11/01-153-557/20 od 29. juna 2020.godine, koje 
je stekla na osnovu falsifikovanih svjedočanstava i diplome o završenoj Medicinskoj tehničkoj školi, 
kao i kopiju Radne knjižice broj 02975 registarski broj 1616/2003 u koju je prethodno upisala  da je 
stekla IV stepen stručne spreme zanimanje ''Medicinska sestra tehničar'', a na osnovu koje 
dokumentacije je Komisija za prijem u radni odnos donijela Odluku o izboru kandidata M.I. na 
poziciju ''medicinska sestra tehničar'' broj 1500/20-1.4 od 26.08.2020.godine, nakon čega je dana 
28. septembra  2020. godine sa JZU ''Zdravstveni centar Brčko'' zaključila Ugovor o radu na 
neodređeno vrijeme broj 2094/20 na poziciji ''medicinska sestra tehničar – Dispanzer za zdravstvenu 
zaštitu žena – Dom zdravlja'', 

dakle lažnu javnu ispravu nabavila radi upotrebe i upotrijebila kao pravu, 

 
c) Dana 17. juna 2019. godine, iako je znala i bila svjesna da u periodu 2016/2018 godine, nije 

pohađala nastavu za sticanje zvanja ''medicinska sestra – tehničar EU VET'' u PU Centar za 
obrazovanje odraslih ''Multilingua'' Sanski Most,  niti stekla stručno praktično obrazovanje za 
obavljanje poslova ''medicinskog tehničara'', službenika Odjela za javni registar Vlade Brčko distrikta 
BiH, dovela u zabludu u pogledu vjedostojnosti dokumenta, pa je službeniku na uvid predala 
falsifikovanu Diplomu o završenoj srednjoj medicinskoj tehničkoj školi djelovodni broj 02/PU-MED-D-
05-10/18 redni broj u matičnoj knjizi 100-I-2016/2017 od 10. oktobra 2018.godine, te isti u uvjerenju 
da je Irena stekla stručno zvanje medicinske sestre, u Radnu knjižicu serijskog broja 029075 
registarski broj 1616/2003 izdatu na ime I.M. u rubrici ''završena škola – zanimanje'' upisao da je 
stekla srednju stručnu spremu zvanje medicisnka sestra tehničar EU VET po osnovu Diplome broj 
02/PU-MED-D-05-10/18, te da je obrazovanje završila u PU Centar za obrazovanje odraslih 
''Multilingua'' Sanski Most, što je ovjerio službenim pečatom Odjela za javni registar Vlade brčko 
distrikta BiH i svojim potpisom, 

 
dakle dovođenjem u zabludu nadležnog tijela učinio da ono u javnoj ispravi ovjeri  štogod 

neistinito što treba služiti kao dokaz u javnom prometu 
 
d) Dana 17. juna 2019. godine, u Brčko distriktu BiH iako je znala i bila svjesna da u periodu 2016/2018 

godine, nije pohađala nastavu za sticanje zvanja ''medicinska sestra – tehničar EU VET'' u PU 
Centar za obrazovanje odraslih ''Multilingua'' Sanski Most,  niti stekla stručno praktično obrazovanje 
za obavljanje poslova ''medicinskog tehničara'', službenika Odjela za javni reigstar Vlade Brčko 
distrikta BiH, dovela u zabludu u pogledu vjerodostojnosti dokumneta i time ga navela da izvrši 
ovjeru kopije diplome, te mu predala navodni originalni primjerak Diplome o završenoj srednjoj 
medicinskoj tehničkoj školi djelovodni broj 02/PU-MED-D-05-10/18 redni broj u matičnoj knjizi 100-I-
2016/2017 od 10. oktobra 2018.godine, pa je službenik Vlade Brčko distrikta BiH u uvjerenju da je 
diploma vjerodostojna, pečatom ovjere broj 3979 Odjela za javni registar Vlade Brčko distrikta BiH i 
svojim potpisom potvrdio da je kopija Diplome o završenoj srednjoj medicinskoj tehničkoj školi 
djelovodni broj 02/PU-MED-D-05-10/18 redni broj u matičnoj knjizi 100-I-2016/2017 od 10. oktobra 
2018.godine, vjerna originalu, a koju ovjerenu kopiju je predala kao dokaz o posjedovanju stručne 
spreme u konkursnoj proceduri za prijem na poziciju volontera ''medicinska sestra tehničar-volonter“ 
u JZU ''Zdravstveni centar Brčko'' 

 
dakle dovođenjem u zabludu nadležnog tijela učinio da ono u javnoj ispravi ovjeri  štogod 

neistinito što treba služiti kao dokaz u javnom prometu 
 

e) Dana 25. jula 2020. godine, u Brčko distriktu BiH, iako je znala i bila svjesna da u periodu 2016/2018 
godine, nije pohađala nastavu za sticanje zvanja ''medicinska sestra – tehničar EU VET'' u PU 
Centar za obrazovanje odraslih ''Multilingua'' Sanski Most,  niti stekla stručno praktično obrazovanje 
za obavljanje poslova ''medicinskog tehničara'', angažovala oca B.D. kojem je prethodno dala 
diplomu i kopiju Diplome o završenoj srednjoj medicinskoj tehničkoj školi djelovodni broj 02/PU-
MED-D-05-10/18 redni broj u matičnoj knjizi 100-I-2016/2017 od 10. oktobra 2018.godine, a koji je 
potom službeniku Odjela za javni reigstar Vlade Brčko distrikta BiH, predao navedenu diplomu i 
kopiju, pa je službenik u uvjerenju da je diploma vjerodostojna, pečatom ovjere broj 1730 Odjela za 
javni registar Vlade Brčko distrikta BiH i svojim potpisom potvrdio da je kopija Diplome o završenoj 
srednjoj medicinskoj tehničkoj školi  djelovodni broj 02/PU-MED-D-05-10/18 redni broj u matičnoj 
knjizi 100-I-2016/2017 od 10. oktobra 2018.godine, vjerna originalnu, a koju ovjerenu kopiju je nakon 
toga M.I. predala kao dokaz o posjedovanju stručne spreme u konkursnoj proceduri za prijem u radni 
odnos na poziciju ''medicinska sestra tehničar u JZU ''Zdravstveni centar Brčko'' 

 
dakle, dovođenjem u zabludu nadležnog tijela učinio da ono u javnoj ispravi ovjeri štogod 

neistinito što treba služiti kao dokaz u javnom prometu 
 

  čime je radnjama opisanim pod tačkom 1a). i 1b). počinila 2 krivična djela –  Falsifkovanje isprave – iz 
člana  367. stav (2) u vezi sa stavom (1), a radnjama opisanim pod tačkama 1c)., 1d). i 1e.)  počinila produženo 
krivično djelo – Ovjeravanje neistinitog sadržaja – iz člana 369. stav (1) u vezi sa članom 55. Krivičnog zakona 
Brčko distrikta BiH. 

*** 

__________________________________________________________________________________________ 
 
Preduzimanje radnji krivičnog gonjenja prema određenoj osobi ne znači da je ta osoba zaista i odgovorna 

za počinjenje krivičnog djela. Prema principu presumpcije nevinosti, svako se smatra nevinim za krivično djelo 
dok se pravosnažnom presudom ne utvrdi njegova krivica  


